
Қазақстан Республикасы Парламентінің Мәжілісінде 
2022 жылғы 17 қазанда өткен «Қазақстан Республикасындағы автомобиль жолдарының жай-күйі мен дамуы туралы» тақырыбындағы Үкімет сағатының нәтижелері бойынша 

ҰСЫНЫМДАР

Қазақстан Республикасының Үкіметі:

1. Автожол жобаларын сапалы битуммен уақтылы және толық қамтамасыз ету жөнінде шаралар қабылдасын.

2. Салынған және реконструкцияланған автожолдардың сақталуын, оның ішінде белгіленген массасы заңнамада белгіленген нормалардан асатын автокөлік құралдарының шығуына тыйым салу есебінен сақталуын қамтамасыз етсін.

3. Транзиттік-көліктік әлеуетті дамыту мақсатында «Қуатты 
өңірлер – ел дамуының драйвері» ұлттық жобасына сәйкес 
«Орталық – Батыс» автожолының құрылысы жөніндегі жобаны іске асыруды қайта бастасын.

4. Жосықсыз компанияларды заңнамада көзделген жауаптылыққа тарту бөлігінде құрылыс процесін қадағалау жөніндегі уәкілетті органдарды үйлестіруді күшейтсін.
5. Республикалық және жергілікті маңызы бар жолдарды қаржыландыруға бөлінетін қаражаттың мақсатты және уақтылы игерілуіне бюджеттік бағдарламалар әкімшілерінің жауапкершілігін күшейтсін. 

Қазақстан Республикасының Индустрия және инфрақұрылымдық даму министрлігі:

1. Жергілікті атқарушы органдармен және «ҚазАвтоЖол» ҰК» АҚ-мен бірлесіп, жоспарланған автожол жобаларын уақтылы пайдалануға беруді және бөлінген қаражатты толық игеруді қамтамасыз етсін.

2. Қиыршық тастан, ұсатылған тастан және топырақтан жасалған жолдарды қанағаттанарлық жағдайда тұрған жолдарға жатқызбау бөлігінде автомобиль жолдарының сапасын бағалау жөніндегі нұсқаулықты қайта қарасын.

3. Жолдарды салуға, реконструкциялауға және жөндеуге нақты қажеттілікті айқындау мақсатында пайдаланылатын автожолдардың жай-күйіне ревизия жүргізсін.

4. Орындалған жол-құрылыс жұмыстарының тиімділігі мен сапасын арттыру үшін жергілікті автожолдардың сапасына сараптама жасау жөніндегі жұмыстарды жүргізуге «Жол активтерінің ұлттық сапа орталығымен» шарттар жасасу арқылы барлық деңгейдегі автожолдарда сапаны бақылаудың бірыңғай жүйесін құрсын.
5. Тапшылықты азайту және ішкі нарықты жол битумымен қамтамасыз ету үшін Ресей Федерациясынан битум әкелу бойынша шекараларды ашу және Қазақстаннан оларды әкетуге тыйым салу жөніндегі жұмысты жалғастырсын.

6. Мерзімді түрде қайта аттестаттау және біліктілікті арттыру арқылы автомобиль жолдары бойынша техникалық қадағалау инженерлерін тұрақты негізде мамандандырылған аттестаттаудан өткізсін.

7. А-92 маркалы бензин мен дизель отыны сияқты, әзірленіп жатқан жобаларға сәйкес битум бағасын бекіту мүмкіндігін қарастырсын.

8. Мердігер ұйымдардың тікелей мұнай өңдеу зауыттарынан немесе «өңдеуге берушілерден» делдалсыз тікелей шарттар жасасу мүмкіндігін қарастырсын.

9. Жұмыстарды мониторингілеу және жоспарлау мақсатында «Қазақстан темір жолы» ҰК» АҚ жанынан вагондардың маршруттар бойынша қозғалысын онлайн режимде көру үшін Call-Center ашу мүмкіндігін көздесін.
10. Орындалған жұмыстардың сапасы бойынша анықталған бұзушылықтар үшін Автомобиль жолдары комитеті мен «ҚазАвтоЖол» ҰК» АҚ бірінші басшыларының дербес жауапкершілігі заңнамалық тұрғыда бекітілсін.

11. Металлургия өндірістерінің қалдықтарын барынша пайдалануды, сондай-ақ жол құрылысында сынақтан өткен технологияларды пайдалануды қамтамасыз етсін.

12. Жол төсемінің сапасын арттыру және жолдардың пайдалану мерзімін ұлғайту үшін жол құрылысында күкіртті асфальтбетонды қолдану мүмкіндігін пысықтасын.

13. Шағын және орта бизнес субъектілерін тарту есебінен Ұлттық стандартқа сәйкес келетін жол бойындағы сервис объектілерінің санын ұлғайтсын.

14. Автожол саласында ғылымды қаржыландыруды ұлғайту мүмкіндігін қарастырсын.

15. Көлік оқиғаларына жол бермеу мақсатында елді мекендер арқылы өтетін халықаралық транзиттік дәліздерде жаяу жүргіншілер өткелдерін, сондай-ақ мал айдау үшін арнайы бөлінген орындарды (мал өткелдерін) салу жөніндегі жұмысты жандандырсын.

16. «Қалбатау - Майқапшағай» республикалық автожолын реконструкциялаудың уақтылы аяқталуын қамтамасыз етсін.

Қазақстан Республикасының Қаржы, Ұлттық экономика министрліктері Индустрия және инфрақұрылымдық даму министрлігімен бірлесіп:

1. Жол-құрылыс жұмыстарын жүргізуге арналған мемлекеттік сатып алуға қатысатын әлеуетті өнім берушілер тарапынан жеңілдіктер мен демпингтерді мемлекеттік сатып алу туралы заңнамадан алып тастау мүмкіндігін қарастырсын.

2. Жол-құрылыс жұмыстарын орындау үшін лицензияны мерзімді растау туралы талапты енгізу мүмкіндігін пысықтасын.

Ғылым және жоғары білім, Оқу-ағарту министрліктері жергілікті атқарушы органдармен бірлесіп:

Автожол саласы үшін мамандар даярлауға гранттар мен мемлекеттік тапсырыс көлемін ұлғайту мүмкіндігін пысықтасын.

Жергілікті атқарушы органдар:
1. «Жол активтері сапасының ұлттық орталығы» РМК қаражатымен ауылдық аудандар мен елді мекендерде автожолдарды салу және жөндеу сапасын тексеруді 50%-ға дейін ұлғайтсын.

2. Тұрақты негізде «ҚазАвтоЖол» ҰК» АҚ-мен бірлесіп, автомобиль жолдарының бойындағы сервисті дамыту жөніндегі жұмысты жандандырсын, оның ішінде сервис объектілерін салу үшін жер учаскелерін беру мәселелерін пысықтасын.

3. 2025 жылы автожолдардың нормативтік жай-күйінің көрсеткіштеріне қол жеткізу үшін автожол жобаларын іске асыру кезінде тепе-тең қаржыландырудың сақталуын қамтамасыз етсін.

4. Тұрақты түрде жергілікті маңызы бар автомобиль жолдарын сапалы күтіп-ұстауды, оның ішінде уақтылы орта және ұсақ жөндеу жұмыстары, сондай-ақ күзгі-қысқы кезеңде жол төсемі мен жол бойындағы жолақтарды тазалау арқылы негізде қамтамасыз етсін.

5. Туристік қызмет объектілеріне, сондай-ақ тарихи-мәдени мұра объектілеріне облыстық және аудандық маңызы бар кірме автомобиль жолдарын салу, реконструкциялау, жөндеу және күтіп ұстау жөніндегі жұмысты жандандырсын.
2

